
Аннотация: методическая разработка литературно-музыкальной компо-

зиции: «Мама – это солнце» – составлена с целью развития уважения, толе-

рантного отношения к женскому полу и предназначена для нравственного, куль-

турного, патриотического воспитания будущего поколения. В работе представ-

лены актуальность темы, вступительное слово преподавателя, сценарий вме-

сте с текстами чувашских песен и стихов. Цель методической разработки – 

развивать уважение и интерес к истории, культуре, традициям чувашского 

народа, к женщине, матери. 

Тéллевéсем. 

1. Ачасене амáшéсене хисеплеме, вéсемпе мухтанма вéрентесси. 

2. Чáваш поэчéсемпе композиторéсен аннесем çинчен çырнá сáвви- юрри-

семпе паллаштарасси, вéсен илемне туйма хáнáхтарасси. 

3. Тáван халáхáн историне юратас, тéпчес туйáма вáратасси. 

Данная методическая разработка предназначена для обучающихся 1–4 клас-

сов чувашских школ, преподавателей для проведения мероприятий, направлен-

ных на развитие человеческих качеств. 

Актуальность темы. 

Необходимо помнить и уважать прошлое, любить святая святых – мать. 

Именно с любви и уважения к матери начинается любовь и уважение ко всему 

окружающему миру. Человек, плохо относящийся к матери, никогда, ни при ка-

ких взлетах по карьере не достоин звания «человек». 

Женщина-мать всегда была самым почитаемым человеком в нашей стране. 

Восьмого марта мы отмечаем Международный женский день. А с некоторых пор 

в нашем календаре появился еще один праздник: День матери. Отмечается он в 

последнее воскресенье ноября. Это один из самых молодых российских празд-

ников. В нашей стране официально его начали отмечать в 1998 году. День матери 

празднуют не только в России, но и в других странах мира. А история его берет 

начало в далеком прошлом – со времен античной Греции. 

Нет ничего святее слова «мать», оно рождается как бы вместе с нами. Это 

чувство живет в человеке до конца его дней. Как можно не любить мать, если ты 

обязан ей своим появлением на свет? 

Необходимо помнить и уважать прошлое, любить святая святых – мать. 

Именно с любви и уважения к матери начинается любовь и уважение ко всему 

окружающему миру. Человек, плохо относящийся к матери, никогда, ни при ка-

ких взлетах по карьере не достоин звания «человек». 

Тема матери – самая благородная в жизни, потому как женщина-мать – это 

начало всех начал, это самое святое явление на земле. Тема девушки, женщины, 

матери всегда интересна, актуальна и понятна... 

Уява амáшéсене чéннé. Сценáна шарсемпе, чечексемпе, пысáк ÿкерчéкпе 

илемлетнé. «Анне – çутá хéвел» курав йéркеленé. Унта амáшéсен 

сáнÿкерчéкéсем, ачасем çырнá хайлавсем, ÿкерчéксем, вéренекенсен амáшéсем 

валли áсталанá парнесем. 

Ку уяв тéлне кашни ача «Манáн анне» пéчéк кéнеке тунá. Унта тéрлé стра-

ница: «Анне килте», «Анне éçре», «Аннен юратнá éçé». Амáшéсене халалланá 

сáвá йéркисене,ÿкерчéкéсене кéртнé. 

Слайд çинче áшá кулáллá хéрарáм сáнарé, ун айне «Анне – çутá хéвел» тесе 

çырнá. 

«Пирéн анне» юрá янрать. Ачасен хорé юрлать. 

(Сáвви Ю.Сементерéн, кéвви Светлана Никитинáн) 

Анне эсé ир тáран, 

Ир тáран та éç тытан. 

Анне эсé ир тáран, 

Ир тáран та éç тытан. 

Пахчара йáран çумлан, 

Апатна лартса яран, 

Васкаса éне сáван, 

Кéтÿне те хáвалан. 

Ытарми хитре анне, 

Ывáнми éçчен анне. 

Ытарми хитре анне, 

Ывáнми éçчен анне. 

Çéнé кунáн ыйхине 

Эс сиретéн пулмалла, 

Шуçáмне те хéвелне 

Эс чéнетéн пулмалла. 

Пéрремéш куплет пекех юрланать. 

Ертсе пыракан. Ырá кун пултáр, хаклá хáнасем, аннесем, ачасем! Чÿк 

уйáхéн юлашки канмалли кунéнче аннесен уявне ирттересси йáлана кéчé. Ан-

несен кунé – чи áшá та çутá уявсенчен пéри. Çут çанталáк хéллехи ыйха путнá 

вáхáтра юратнá аннесене саламлани – чуна áшáтать, ачаш туйáма вáратать. Эпир 

паян чéререн тухакан чи áшá сáмахсене хаклá çыннáмáрсене – аннесене парне-

летпéр. Ачасем паянхи уява паллá чáваш поэчéсемпе писателéн сáввисемпе хай-

лавéсенчен хатéрленé, вéсем çывáх çыннисене юратнине, хисепленине сáвá – 

юрáра кáтартасшáн. 

Слайд çинче сáвá йéркисем. 

1. 1- мéш ача вулать Тáван аннене суйламаççé. 

Суйлас пулсан та áна, 

Эп илéттéмччé суйласа, 

Тáван аннеçéм, сана! (Р. Сарпи) 

Слайд çине вулакан ачан амáшéн сáнÿкерчéкé. 



Издательский дом «Среда» 
 

4     https://phsreda.com 

Содержимое доступно по лицензии Creative Commons Attribution 4.0 license (CC-BY 4.0) 

2. 2- ача вулать. (В. Ахун çырнá «Анне аллисем» прозáллá сáввáн хáшпéр 

йéркисем) 

Анне аллисем… Хама йывáр килнé самантсенче эпé яланах сире аса илетéп, 

сирéн áшшáра туятáп. Ун чухне мана вáй-хал кéрет, нимле йывáр éç те шиклен-

тереймест. Эпé вара каллех тÿрленсе тáратáп, хастаррáн малалла утатáп. 

Эсир пуррипе çéр çинче утса çÿреме те, пурáнма та çáмáл. Анне аллисем… Éçпе 

кушáрханá анне аллисем! Тéнчери чи ачаш алáсем, тéнчери чи éçчен алáсем! 

Ертсе пыракан. Мéн пéчéкрен эпир анне юрланá сáпка юррине итлесе 

ÿсетпéр. 

3. Пукане йáтнá, чáваш тумé тáхáннá хéр ачасем кéреççé. «Сáпка юрри» юр-

лаççé. (Сáвви чáваш халáхéн, кéвви Ф.Павловáн)  

4. Слайд çинче виççéмéш ача амáшéн сáн ÿкерчéкé. Ача сáвá вулать: 

Няннине – паппине, 

Паппине – нянине. 

Çывáр,çывáр, лáпкá пул. 

Ырá, áшá тéлéк кур. 

Няннине – паппине, 

Паппине – нянине. 

Пурнáç ырá! Савáн, кул, 

Ÿссе çитéн, паттáр пул. 

Анне кáвак куçéсем - 

Кéмéл çáлкуç çутисем. 

Çырла пекех тутисем - 

Áшá сáмах хуçисем. 

Аннен çемçе çÿçéсем - 

Хура-хáмáр пайáрсем. 

Ан çухаттáрчéç тéсне, 

Ан шуралччáр éмéрне. 

5. Слайд çинче черетлé ача амáшéн сáн ÿкерчéкé. Ача хайлав вуласа парать. 

Ирхине вáрансан эпé çанталáк улшáннине туйса илтéм. Хéвел пайáркисем 

вылянине кушак çури те туйрé пулас. Куçне ерипен уçрé те макáрма пуçларé. 

Юратнá ачин сассине илтсен пÿлéме амáшé чупса кéчé, хÿрипе вылятса илчé те 

çурáмé çине выртрé. Амáшé килнине туйсан кушак çури хаваслансах кайрé., чу-

пса пычé те пéчéк сáмсипе ун çумне áшшáн сéртéнчé. Эпé чáтаймарáм, кулса 

ятáм. Ман сасса илтсен пÿлéме анне кéчé. Вáл ман çине áшшáн пáхрé те çепéççéн 

кулса илчé. Çав самантра эпé хама кушак çури пекех туйрáм. 

Ертсе пыракан.Çапла çав вéсем, аннесем. Хáйсен юратнá ачисене кашни 

минутрах пулáшасшáн, йáпатасшáн, ачашласшáн. Вéсем пирéншéн чи çывáх та 

юратнá, чи ачаш та ырá кáмáллá, чи илемлé те хастар çынсем, чи шанчáклá тус-

сем. 

6. Слайд çинче черетлé ача амáшéн сáн ÿкерчéкé. Ача хайлав вуласа парать. 

Аннеçéм! Эпé сана питé юрататáп.Сан куçусем икé çутá çáлтáр пек, 

кéлеткÿ хáва хулли пек яштака. Санпа никам та танлашаймасть. Эсé питé ырá 

кáмáллá, ачаш. Мéнле лайáх çéр çинче анне пурри! 

7. Ачасем «Аннерен хакли никам та çук» юрра юрлаççé. 

(Сáвви Вáрáм Палюкáн, кéвви П. Романовáн) 

Çук, никам та аннерен хакли 

Пирéншéн эс сар хéвел шевли. 

Ýстеретéн юратса пире, 

Урáх сан пекки çук тéнчере. 

Хушса юрламалли: 

Ай, анне, ытарайми анне. 

Эс пире саватáн кашнине. 

Санáн áшá ырá кáмáлу 

Пуриншéн те çемçерех аллу. 

Ай, анне, ытарайми анне. 

Эс пире саватáн кашнине. 

Санáн áшá ырá кáмáлу 

Вáрáм, савáк пултáр кунçулу. 

Çук, никам та аннерен хитри. 

Яланах асра сáпка юрри. 

Юрататпáр хамáр та сана. 

Эсé пирéншéн пéрре кáна. 

Хушса юрламалли. 

Çук, никам та аннерен чапли. 

Эс пурри йáлтах пире валли. 

Éмéрне те манмáпáр сана, 

Упрáпáр чунра чипер сáнна. 

8. Слайд çинче черетлé ача амáшéн сáн ÿкерчéкé. Ача хáй çырнá хайлава 

пáхмасáр вуласа парать. 

Ертсе пыракан. Анне… Çак кéске сáмахра мéн чухлé ырá та çепéç туйáм, 

вáй-хáват. Мéнле телей анне пурри! Чáваш поэчéсемпе композиторéсем аннесене 

халалласа нумай сáвá-юрá çырнá. 

9. Ертсе пыракан. Ачасем, аннéрсем те сирéн пекех хáйсен амáшéсене хала-

лласа сáвáсем вéреннé. Вéсем паян В.Давыдов- Анатрин сáввине вуласа парас-

шáн, áна юрлама та пулать. Кéввине Ф.Лукин çырнá. (Виçé ачан амáшéсем тухса 

вуласа – юрласа параççé). 

– Кам-ха пире юратса, 

Хáй аллипе хáй йáтса 

Лáпка-лáпка ÿстерет, 

Çунат пиллет, вéçтерет? 

– Юратнá анне. 

– Кам-ха эпир чирлесен, 

Япала мéн çéмéрсен, 

Аран-аран вéренсен 

Куçне хупмасть каçсерен? 

– Юратнá анне. 

– Кам-ха эпир иртéхсен, 

Тухса кайсан йéркерен, 



Sreda Publishing House 
 

7 

Content is licensed under the Creative Commons Attribution 4.0 license (CC-BY 4.0) 

Éçрен юлса çÿресен 

Çунать пéтéм чéререн? 

– Юратнá анне. 

Ертсе пыракан. Чáнах та, эпир итлемесен, хушнá éçе тумасан, начар вéрен-

сен пирéн аннесен çÿçéсем ирéксéрех шуралаççé, пичéсем çинче çéнé пéрке-

ленчéксем хушáнаççé, вéсем сисéнмесéрех ватáлаççé. 

Упрáр аннесене, ачасем! Анне – кил áшши. Анне – Çéр çинчи чи хаклá çын. 

Ачасем амáшéсене парнесем параççé. 

Ертсе пыракан. 

11. – Хаклá аннесем, ачасен сирéнпе пéрле пéрер юрá юрлас килет, вéсен 

кáмáлéсене тáвар мар-и? Пирéн Маша Сергей Кувшинов юрáç юрлакан юрра 

кáмáллать, эсир пире пулáшсан эпир питé хавас: «Ах, аннеçĕм, анне.» 

12. «Тавах, аннем» юрá (сáвви В. Урташáн, кéвви Г.Хирбюн) янáрать. 

Юрá яранá май слайд çинче ачасен ÿкерчéкéсем тухса пыраççé. 

13. Ертсе пыракан. Халé вара вáйáсем ирттерме те вáхáт. 

«Аннÿне уйáрса ил». Сцена çине амáшéсемпе ачисем тухаççé. Ачисен 

куçéсене çыхаççé. Вéсен алáсем тáрáх хáйсен амáшéсене тупмалла. Тупаймасан, 

е сáвá каласа, е юрá юрласа, е ташá ташласа памалла. 

«Çепéç сáмахсем». Ертсе пыраканáн аллинче – шур чечек. Çак шур чечекéн 

кашни çеçкине татмассерен аннене юратса çепéç сáмахсем каламалла. 

«Паллá хéрарáмсем». Хут листисем çине паллá хéрарáмсен ячéсемпе хуша-

мачéсене, вéсен éç-хéлне (юрáçá е çыравçá, балерина е спортсменка, артистка е 

космонавт) çырнá. Хутсене пáтраштарнá. Тéслéхрен: Валентина Терешкова – кос-

монавт, Вера Кузьмина – артистка т.ыт.те. 

Ертсе пыракан. Пирéн уяв вéçленсе пырать. Атьáр – ха пурте пéрле экран 

çинчи сáвá йéркисене харáс вулар. Слайд çинче сáвá йéркисем: 

Тусáмсем! Ак мéн сире калатáп: 

Аннéре ан манáр нихáçан. 

Юратма та упрама ыйтатáп: 

Пурнáç лайáх аннесем пулсан! 

